2003KO IRAILAREN 22KO GOBERNU BILKURA

======================================

Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HERRILAN, GARRAIO ETA KOMUNIKAZIO DEPARTAMENTUA

==================================================


NA-666 errepidean Sesmako saihesbidearen eraikitzeak ukitzen dituen ondasun eta eskubideen okupazioa presakoa dela deklaratu da

_______________________________________________________________


Nafarroako Gobernuak presakotzat deklaratu du gaurko bilkuran foru dekretuz NA-666 errepidean Sesmako saihesbidearen eraikitzeak ukitzen dituen ondasun eta eskubideen okupazioa.


Aipatu erabakia hartu izan da ukitutako lurrak erosteko izapideak bizkortzeko xedez, lanak ahalik eta lasterren hasi nahi dira-eta. Ukituriko ondasun eta eskubideak erosteko 212.000 euro gastatu behar direla kalkulatu da.


Obrak “Construcciones Azpiroz y Saralegui” enpresari esleitu zaizkio. Aurrekontua 2.825.6222 eurokoa da eta burutzeko epea 10 hilabetekoa.

Saihesbidearen ezaugarriak


Obrak bi tartetan banatzen dira. Lehena NA-129 errepideko saihesbidea da. 2.739 metrorekin, saihesbide honek gaurko ibilbidea laburtuko du 500 metrotan. Tarte honen zeharkako sekzioa 3,5 metroko bi galtzadakoa izanen da, albo bakoitzean 1,50 metroko bazterbidea duena. Eguneko 908 ibilgailuko zirkulaziorako kalkulatuta dago (zenbateko horretan %28,1 ibilgailu astun izaki).


Bigarren tartea NA-666 errepideko 23,150 kilometro puntuan hasten da. 1.463 metro dauzka eta NA-129 errepidean dagoen biribilgune batera irteten da. Tarte honetan nabarmenki hobetzen da trazadura eta Sesmako zeharbideko tartea ordezten da, gaur egun semaforo bidez erregulatzen dena.


Alderdi honetan zeharkako sekzioa 3,50 metroko bi galtzadakoa izanen da eta bazterbideak metro batekoak. Hemen kalkulatzen zirkulazioa eguneko 1.639 ibilgailukoa da, horietarik %3,7 ibilgailu astunak.


Proiektuak bidegurutzeak aurreikusten ditu Sesmako sarbide guztietan. Allo eta Lodosatik datozen sarrerak, bidegurutzeak “Y” formarekin diseinatu dira, itxaroteko erreiekin. Los Arcosetik datorren sarbidea Biribilgune zatitu baten bidez egiten da.

GIZARTE ONGIZATE, KIROL ETA GAZTERI DEPARTAMENTUA

==================================================


Etxean tratu txarrak edota sexu erasoak jasotzen dituzten emakumeei osoko laguntza emateko Erakunde arteko Hitzarmenaren jarraipen eta ebaluazio txostena onetsi da

_______________________________________________________________



Nafarroako Gobernuak onetsi du Erabaki bidez etxean tratu txarrak edota sexu erasoak jasotzen dituzten emakumeei osoko laguntza emateko Erakunde arteko Hitzarmenaren betetze maila jarraitu eta ebaluatzeko urteko txostena, aurki Parlamentura igorriko dena han behin-betikoz onets dadin. Txostena Nafarroako Emakumearen Institutuak egin du eta bertan biltzen dira hitzarmena sinatu eta berehala erakunde inplikatuek abian paratutako ekintza guztiak.


Gogoratuko denez, 2002. Urtean hitzarmen bat sinatu zen Nafarroako eta Estatuko aginte publikoetako agintarien artean osoko laguntza emateko etxean tratu txarrak edota sexu erasoak jasotzen dituzten emakumeei. Hitzarmen hau sinatu zuten Nafarroako Gobernuko presidenteak, Gobernuko ordezkariak eta Nafarroako Justizia Epaitegi Goreneko buruak, Botere Judizialaren Kontseilu Orokorraren izenean. 

Hitzarmenean espresuki onartzen da ikaragarri kaltegarria dela gizartearentzat emakumeen aurkako indarkeria, berau nolanahi izanda ere, eta aginte publikoek era koordinatuan eta prozedura homogeneoekin aritu behar dutela arlo honetan. Hitzarmenarekin batera Osoko Jarduera Komunaren  Protokoloa doa eta honek biltzen ditu arlo desberdinetako hainbat protokolo: Segurtasun Indarrak, epaien arloa, osasuna eta gizarte zerbitzuak. Orain arte zeuden jarduerei beste batzuk berriak gehitzen zaizkie, hala nola etxebizitza eta enplegu arlokoak.


Hitzarmenetik datorren Jarraipen Batzordea 2002ko ekainean eratutako bost azpibatzordek osatuta dago: Gizarte Ekintza, Ekintza Judiziala, Ekintza Poliziala eta Osasuna.


Txostenaren datu garrantzitsuenak ondoko hauek dira:


-2002an zehar SOS Navarrak 302 dei jaso zituen tratu txarren ondorioz.


-119 emakume eta adin txikoko 110 lagunek jo zuten 24 Ordu Larrialdi Zentrora, berehalako harrera eta ostatu eskaintzen dituena behar hori duten emakumeei. 


-17 emakume eta adin txikoko 19 lagun bildu ziren Harrera Etxera non etxeko indarkeriaren edo sexu erasoen biktimak denboraldi batez (gehienez 6 hilabete) egoten ahal diren emakume hauen bizitzaren normalizazioa martxan jarri arte.


-Delituaren Biktimendako Laguntza Bulegoak 53 espediente tramitatu zituen, horietarik %52 etxeko indarkeriari lotuta eta %24 sexu askatasunaren aurkako delituen ondoriozkoak.


-2003ko lehen seihilekoan 243 kasu salatu dira tratu txarrei eta sexu erasoei lotuta.

Boluntarioen Erakunde Erregistroaren kudeaketa Departamentuari atxiki zaio
_______________________________________________________________



Nafarroako Gobernuak Foru Dekretu bat onetsi du Boluntarioen Erakunde Erregistroa Gizarte Ongizate, Kirol eta Gazteri Departamentuari atxikitzeko.

KULTURA ETA TURISMO DEPARTAMENTUA

====================================


Gobernuak Interes Kulturaleko Ondasun deklaratu ditu Foru Erkidegoko hainbat elizetako organo eta erretaula

_______________________________________________________________


Nafarroako Gobernuak Interes Kulturaleko Ondasun deklaratu ditu gaurko bilkuran Foru Erkidegoko hamahiru eliz eta parrokietako hainbat organo eta erretaula: 

· Tafallako Santa Maria Parrokiko organoaren kutxa.

· Lekarozko San Bartolome parrokiako erdiko erretaula nagusia eta alboetako erretaulak (Arrosarioko Amabirjinarena eta Santa Katalinarena, hurrenez hurren).

· Tuterako katedraleko organoa.

· Izabako San Zipriano parrokiko organoa.

· Semako Santa Maria parrokiako organoa.

· Los Arcoseko Santa Maria parrokiko organoa.

· Iruñeko San Lorenzo  parrokiko organoa.

· Uztarrozeko Santa Engrazia parrokiko aorganoa.

· Azpilkuetako San Andrés parrokiko erretaula nagusia alboetako lau

· Egiarretako San Antonio Abad parrokiko erretaula nagusia

· Urrotzeko Jasokunde parrokiko erretaula nagusia.

· Uharteko San Juan Ebanjelari parrokiko erretaula nagusia.

· Tuterako Santa Maria Magdalena parrokiko erretaula nagusia.

BESTE ERABAKIAK

================

Ingurumen, Lurraldearen Antolamendu eta Etxebizitza Departamentua

· Nafarroako Gobernuak eta IDAEk hitzarmen bat sinatuko dute energia berriztagarriak eta energiaren aurreztea sustatzeko.

Lehendakaritza, Justizia eta Barne Departamentua

· Transferentzien Batzordeko Talde Parlamentarioen ordezkariak izendatzeko prozedura ezarri da.

· Nafarroako Gobernuaren ordezkaritza aldatu da Estatuko Administrazioaren eta Foru Erkidegoaren arteko Lankidetza Batzordean

Osasun Departamentua

· Osasunbidea-Nafarroako Osasun Zerbitzuaren egitura organikoa aldatu da.

